
3 Yuhanna
3 John · in Hinglish

Chapters 1

Verses 14

Text Hindi O.V. (1911), public domain

Script Hinglish (English letters)

Hindi written in English letters, so you can read scripture

in Hindi without knowing the Devanagari script.

Read all 66 books online, free, in Hindi and Hinglish:

yeshuvachan.com/bible/

https://yeshuvachan.com/bible/


3 John 13 Yuhanna 1

1 Mujh pracheen ki or se us priya gayus ke naam, jis se main sachcha prem rakhta hoon.

2 He priya, meri yah prarthana hai; ki jaise tu aatmik unnati kar raha hai, vaise hi tu sab baton me
unnati kare, aur bhala changa rahe.

3 Kyonki jab bhaiyon ne aakar, tere us satya ki gavahi di, jis par tu sachmuch chalta hai, to main
bahut hi aanandit huaa.

4 Mujhe is se badhkar aur koi aanand nahi, ki main sunun, ki mere ladke-bale satya par chalte
hain.

5 He priya, jo kuchh tu un bhaiyon ke saath karta hai, jo pardeshi bhi hain, use vishwasi ki nai karta
hai.

6 Unhonne mandali ke samhane tere prem ki gavahi di thi: yadi tu unhein us prakaar vida karega
jis prakaar Parmeshwar ke logon ke liye uchit hai to achchha karega.

7 Kyonki ve us naam ke liye nikle hain, aur anyajatiyon se kuchh nahi lete.

8 Isliye aison ka swagat karna chahiye, jis se ham bhi satya ke paksh mein un ke sahkarmi hon.

9 Main ne mandali ko kuchh likha tha; par diyutriphes jo un mein bada banna chahta hai, hamein
grahan nahi karta.

10 So jab main aaoonga, to uske kamon ki jo vah kar raha hai sudhi dilaoonga, ki vah hamare vishay
mein buri buri batein bakta hai; aur is par bhi santosh na karke aap hi bhaiyon ko grahan nahi
karta, aur unhein jo grahan karna chahte hain, mana karta hai: aur mandali se nikaal deta hai.

11 He priya, burai ke nahi, par bhalai ke anuyayi ho, jo bhalai karta hai, vah Parmeshwar ki or se
hai; par jo burai karta hai, us ne Parmeshwar ko nahi dekha.

12 Demetriyus ke vishay mein sab ne varan satya ne bhi aap hi gavahi di: aur ham bhi gavahi dete
hain, aur tu janta hai, ki hamari gavahi sachchi hai.

13 Mujhe tujh ko bahut kuchh likhna to tha; par siyahi aur kalam se likhna nahi chahta.

14 Par mujhe aasha hai ki tujh se sheeghra bhent karoonga: tab ham aamhane samhane batcheet
karenge: tujhe shanti milti rahe. Yahan ke mitra tujhe namaskaar karte hain: vahan ke mitron se
naam le lekar namaskaar kah dena.

